
Paramarchanatrimshika by Nagarjuna

நாகா³ர்ஜுநக்ரு’தா பரமார்சநத்ரிம்ஶிகா

அத² பரமார்சநத்ரிம்ஶிகா நாகா³ர்ஜுநக்ரு’தா ।
ஸ்நாநபூஜநஸமாதி⁴பி: ⁴ க்ரமா-
த்³யந்மஹாத்மபி⁴ரவாப்யதே பத³ம் ।

கைஶ்சித³க்ரமத ஏவ யந்மயா
தத்ஸமர்சநமிஷேண கத்²யதே ॥ 1॥

பா³லிகாரசிதவஸ்த்ரபுத்ரிகா-
க்ரீட³நேந ஸத்³ரு’ஶம் தத³ர்சநம் ।

யத்ர ஶாம்யதி மநோ ந நிர்மலம் (ந பூஜநே)
ஸ்பீ²தசிஜ்ஜலதி⁴ மத்⁴யமாஶ்ரிதம் ॥ 2॥

கிம் தத³ர்சநமநல்ப கல்பநா-
ஜாலஶம்ப³ரநிபாதிதாத்மகம் । (நிபாதிதாத்மநாம்)

யத்ர நாஸ்தி ஸவிகல்பநோஜ்ஜி²த: (ஸ்வவிகல்பநோஜ்ஜ்ஞித:)
ஸ்பீ²தஸௌக்²யஶிவஸங்க³மோத்ஸவ: ॥ 3॥ (ஸ்பீ²தமௌக்²ய)

அப்ரயத்நமநிகேதநம் பத³ம்
தி³வ்யமாப்ய மநஸைவ வ்ரு’த்தய: । (தி³வ்யமாப்யதரஸைவவ்ரு’த்தய:)

யத்ர யாந்தி விலயம் ந ஸர்வத:
கிம் தத³ர்சநமஸௌ பராப⁴வ: ॥ 4॥

யத்ர வர்ஷதி ந கே²சரீ ஸ்தி²தி- (நா)
ஶ்சித்ஸுதா⁴ரஸ ப⁴ரௌக⁴நிர்ஜ²ரம் ।

தே³ஹசித்தபரிபீட³நாவஹம் (த³ஹம்)
கிம் தத³ர்சநமஸௌ பராப⁴வ: ॥ 5॥

கே²சரீப்ரப்⁴ரு’திபஞ்சகாத்மநா
வ்யாப்திமம்ப³ரக³தாம் நிபா⁴லயந் ।

ஹ்ரு’த்³விகாஸஸுப⁴க³ம் ப⁴வாபதோ³ (ஹ்ரு’த்³விகாஸஸுலபா⁴ம்)
யத்ர முஞ்சதி ந கிம் தத³ர்சநம் ॥ 6॥

யத்ர ஸாஹஸஸமாதி⁴ஸம்ஶ்ரய:
ப்ரஸ்பு²ரத்³விமலபோ³த⁴நிர்ப⁴ர: ।

ஸ்பீ²தஸம்விது³த³யம் ந விந்த³தே
ஸர்வவ்ரு’த்திஷு கிமேதத³ர்சநம் ॥ 7॥

விஶ்வஸம்ஹ்ரு’திரஸைகதத்பரோ-
லேலிஹாநரஸநாகுலோயம: ।

யத்ர சிச்சி²கி²ஶிகா²ஸுஹூயதே
லீலயைவ ந கிமேதத³ர்சநம் ॥ 8॥

ஸ்தப்³த⁴மந்த²ரமநோஹரேக்ஷண:

ப்ரோல்லஸத்புலகசும்பி³தாநந: । (ப்ரோல்லஸத்புலகலம்பி³தாநந:)
மத்⁴யமாம் பு⁴வமநல்ப ஸம்பத³ம்

யத்ர நாஶ்ரயதி கிம் தத³ர்சநம் ॥ 9॥
மாநமேயமிதி கல்பநோஜ்ஜி²தோ

நிர்விகாரமநிகேதந: ஶிவ: ।
கா³ட⁴கா³ட⁴மவகா³ஹ்யதே க்ஷணா-

ந்நைவ யத்ர நநு கிம் தத³ர்சநம் ॥ 10॥
வ்யோமகல்பமமிதம் நிஜம் வபு-
ர்வீக்ஷ்ய சித்பர ஸுதா⁴ர ஸஞ்சிதம் ।

ஸ்வாத்மநாத்மநி நிரஸ்தகல்பநோ
யத்ர ஹ்ரு’ஷ்யதி ந கிம் தத³ர்சநம் ॥ 11॥ (யத்ர ஸுஹ்ரு’தி)

நிர்நிகேதநிருபாதி⁴ நிர்மலம்
ஸ்பா²ரசித்³ரவிமரீசிஸஞ்சயை: ।

விஶ்வமாரசிதமீக்ஷ்ய விஸ்மயம் (விஶ்வமாரசிதம்வீக்ஷ்ய)
யத்ர நாஶ்ரயதி கிம் தத³ர்சநம் ॥ 12॥

யத்ர நித்யபரஹர்ஷநிர்ப⁴ர-
ஶ்சித்ஸுதா⁴ர ஸநிபாத கூ⁴ர்ணித: । (ஸநிபாந)

த்⁴யாநயோக³ கலநாஸு லஜ்ஜதே
நீரஸாஸு ந கிமேதத³ர்சநம் ॥ 13॥

ஶக்திவிஸ்தர விமர்ஶ விஸ்பு²ரத்- (விமர்ஶா)

கந்த³ யுக்³மயுக³ பத்³விகா³ஹநாத் ।
பை⁴ரவம் வபுருதா³ரசேஷ்டிதம்

யத்ர ந ஸ்பு²ரதி கிம் தத³ர்சநம் ॥ 14॥
இந்த்³ரியேஷு விஷயாநுவர்திஷு

ப்ராணவர்த்மநி நிஜப்ரவாஹகே ।
காபி நிர்வ்ரு’திமயீ சிதூ³ர்ஜிதா

யத்ர நோல்லஸதி கிம் தத³ர்சநம் ॥ 15॥
தி³வ்ய கே²சரத்³ரு’ஶா நிரீஹயா

நாத³பி³ந்து³ மயபா⁴வ ஸஞ்சயம் ।
யத்ர ஶுஷ்கமிவ பாவகஸ்த்ரு’ணம் (?பாவங்கஸ்த்ரு’ணம்)
ந க்ஷயம் நயதி கிம் தத³ர்சநம் ॥ 16॥

ஶாந்திமேதி ந விகல்பவிப்லவ-

ஶ்சிச்சமத்க்ரு’திரஸோ ந வர்த⁴தே ।
லுப்யதே ந க⁴நவாஸநாவநம்

காபி த்ரு’ப்திரஸமா ந ஜாயதே ॥ 17॥
மந்யதே ந க்ரு’தக்ரு’த்யதாம் மநோ

த்³வைதமேக⁴திமிரம் ந பி⁴த்³யதே ।
யத்ர தோ³ஷஶத ஸங்குலம் மநோ

ந ப்ரஸீத³தி கிமேதத³ர்சநம் ॥ 18॥
சிந்நப⁴ஸ்ஸரஸி ஸாரஸீம் பராம்

ஶக்திமச்ச²விப⁴வாம் ப்ரபோ³த⁴யந் ।
மந்த்ரவீர்யமமிதம் நிஸர்க³தோ (?விஸர்க³தோ)
யத்ர நாஶ்ரயதி கிம் தத³ர்சநம் ॥ 19॥

நிர்விகாரமஜரம் நிராமயம் (நிர்விகாரஜட³ம் நிராமலம்)
நிர்விகல்பமமிதம் நிஜம் வபு: । (நிர்விகல்பமமஜரம்)

வீக்ஷ்ய ஜந்மமரணோதி³தம் ப⁴யம் (ஜந்மமரணோத்³யிதம்)
யத்ர முஞ்சதி ந கிம் தத³ர்சநம் ॥ 20॥

ஶாந்தவீசிசயஸிந்து⁴ஸந்நிபா⁴ம்
ஸர்வஸம்விது³த³யாவநிம் பராம் ।

ஸ்ரு’ஷ்டிஸம்ஸ்தி²திலய ப்ரஶக்திபி⁴-

ர்விஶ்வ ஸுந்த³ர விவர்தவர்திநீம் ॥ 21॥
ஶக்திசக்ர பரமாதி⁴தே³வதா-
மம்ப³ரப்ரத²ம பூ⁴மிகாமஜாம் ।

மங்க³ளாம ஸமமந்த்ரமாதரம் (ஸமந்த்ரமாதரம்)
யத்ர பஶ்யதி ந கிம் தத³ர்சநம் ॥ 22॥

ஸோமஸூர்யத³ஹநேந்த⁴நோத்³யத (த³ஹந்நோத்³த⁴த)
ஸ்பீ²தசிஜ்ஜ்வலந தீ³ப்திபா⁴ஸ்வர: ।

து³ர்நிரீக்ஷ்யக³திரக்ரம: ஶிவோ (க³திரித்³வததேஜஸா)
பா⁴தி யத்ர ந கிமேதத³ர்சநம் ॥ 23॥

ஆத்மநாத்மநி ந ஜாநதே விதி⁴ம்
நிஸ்தரங்க³பரபோ³த⁴பா⁴ஸ்வர: ।

யத்பத³ஸ்தி²திஜுஷோ மஹாஜந: (மஹஜநா)
முக்தி ஸம்ஸ்ரு’தி ஸமாந பு³த்³த⁴ய: ॥ 24॥

யத்³யதா³ பததி வேத்³யதா பு⁴வம்
தேந தேந நநு யத்³விவர்ஜிதம் ।

நித்ய நிர்மல ஸமாதி⁴பூ⁴மயோ
யத்பதே³ விமதி பா³லகல்பநா: ॥ 25॥ (பா³லகல்பநா)

யத்³விஶ‍்ரு’ங்க²லமஹோத³யோல்லஸத்
ஶக்திபாதவஶதோ விஜ்ரு’ம்ப⁴தே ।

தத்பத³ம் யதி³கு³ருப்ரஸாத³தோ (தத்பத³ம் கு³ருப்ரஸாத³தோ மயா)
லப்³த⁴முத்தம மதா²ர்சித: ஶிவ: ॥ 26॥

பா⁴வஸஞ்சய விமுக்தவிக்³ரஹா
விஶ்வமய்யபி பரப்ரதா²த்மிகா ।

காபி ஸம்வித³மலாம்ப³ரப்ரபா⁴
ஜ்ரு’ம்ப⁴தே யதி³ ததா³ர்சித: ஶிவ: ॥ 27॥

கிஞ்சநாபி ந விமுச்யதே க்வசித்-
கிஞ்சநாபி ந ச க்³ரு’ஹ்யதே க்வசித் । (கிஞ்சிநாபி)

ஸ்வம் வபுர்விமல போ³த⁴ நிர்ப⁴ரம் (போ³த⁴ நிர்மலம்)
த்³ரு’ஶ்யதே யதி³ ததா³ர்சித: ஶிவ: ॥ 28॥

பை⁴ரவா விவித⁴ கல்பநாத்மகா:
ப்ரோல்லஸந்தி ப³ஹவோ ததோம்பி³கா: । (யதோஅம்பி³கா)

ஸா யத:ஸ்பு²ரதி தத்பரம் பத³ம்
பா⁴தி சேத்³கு³ருத்³ரு’ஶா ஶிவோர்சித: ॥ 29॥

ஆஸாதி³தம் கு³ருமுகா²தி³த³மப்ரயத்ந (ப்ரயத்நம்)
ஸித்³த⁴ம் ஶிவார்சநமபாப்மதி⁴யாமவாப்யம் ।

யத்தந்மயா நிக³தி³தம் தத³நல்பவாஞ்சா²
ஸம்போ³த⁴நாய ஸுதி⁴யாம் ஶிவப⁴க்திபா⁴ஜாம் ॥ 30॥

அநவச்சி²ந்ந சித்³வ்யோம பரமாம்ரு’தப்³ரு’ம்ஹித: ।
நாக³பி⁴தோ⁴வ்யதா⁴தே³தாம் பரமார்சநத்ரிம்ஶிகாம் ॥
இதி ஶ்ரீமஹாமாஹேஶ்வரநாக³விபஶ்சித்³விரசிதா பரமார்சநத்ரிம்ஶிகா ஸமாப்தா ।

In some prints, the 21st shloka is found at no. 29,

and the verse numbers are shifted then.

